
Mánudaginn 17. janúar 1915. 

Nr. 53/1915 Oddur Gíslason f. h. Arbejder-
forsikringsraadet í Khöfn 

gegn 
Pétri J. Thorsteinsson. 

D ó m u r : 
Mál þetta höfðaði áfrýjandinn Oddur Gíslason, 

yfirréttarmálafiutningsmaður, fyrir hönd Arejderfor-
sikringsraadet í Kaupmannahöfn gegn stefada, Pétri 
J. Thorsteinsson kaupmanni í Reykjavík, fyrir bæjar-
þingi Reykjavíkur, og krafðist þess, að stefndi yrði 
dæmdur til að greiða sór, eða Arbejderforsikrings-
raadet, vegna eftirnefndra sjómanna, Kristmundar 
Eysteinssonar skipstjóra, Jóns P. Jónataussonar há-
seta og Hallgeirs Arnbjörnssonar matsveins, sem 
druknuðu af fiskiskipinu »Argo«, 2800 kr. fyrir hvern 
hinna drukknuðu sjómanna, eða samtals 8400 kr. með 
6°/0 ársvöxtum frá sáttakærudegi 21. janúar 1914 til 
borgunardags og málskostnað eftir mati 'réttarins. 
Lauk máli þessu svo á bæjarþinginu að stefndi var 
sýknaður af kærum og kröfum stefnanda fyrir hönd 
Arbejderforsikringsraadet, og stefnandi dæmdur til 
að greiða honum 30 kr. í málskostnað. 

Dómi þessum hefir Oddur Gíslason f. h. Arbejder-
forsikringsraadet skotið til yfirdómsins með stefnu 
dags. 24. ágúst f. á., og krefst hann þess fyrir yfir-
dómi, að stefndi verði dæmdur til að greiða áfrýj-
anda 8000 kr. með 6% ársvöxtum frá sáttakæru-
degi til borgunardags, og málskostnað eftir mati rétt-

arins. Stefndi hefir af sinni hálfu krafist þess, að 
hinn áfrýjaði dómur verði staðfestur og honuni til-

■dæmdur málskostnaður fyrir yfird., eftir mati réttarins. 
Snemma á árinu 1909 keypti stefndi skipið »Argo«, 

sem átti heima í Esbjerg í Danmörku. Var 
stefndi þá búsettur i Danmörku. Gerði hann 
skipið út til fiskiveiða á vetrarvertíðinni 1910, og 
hinn 8. febrúar s. á. skráði áðurnefndur skipstjóri í 
viðurvist lögskráningBStjóra í Reykjavík 8 menn á 
skipið. Meðal þeirra er lögskráðir voru, voru fram-

annefndir sjómenn, Jón P. Jónatansson og Hallgeir 
Arnbjörnsson. Báðir þessir menn, svo og skip-

stjórinn sjálfur, Kristmundur Eysteinsson, voru vá-

trygðir samkvæmt lögum nr. 53, 30. júlí 1909 í vá-

•tryggingarsjóði sjómanna, og hefir eftirlifendum þeirra 
verið borgað lögmætt tryggingargjald eftir þeira lög-

um, 400 kr. fyrir hvern hinna vátrygðu, með því 
skípið fórst með allri áhöfn síðast í febrúar 1910. 

Með því skipið var skrásett í Danmörku áleit 
Arbejderforsikringsraadet í Kaupmannahófn að stefnda 
hefði verið skylt að vátryggja skipshöfnina samkvæmt 
Jiinum dönsku slysaábyrgðarlögum nr. 54, 1. apríl 
1905, og ákvað 12. septbr. 1911 að stefndi skyldi 
greiða eftirlifendum hvers hinna þriggja sjómanna, 
samkvæmt nefndum lögum, 2800 kr. Stefndi mót-

mælti að nefnd dönsk lög ættu hér við, með því að 
flkipið hefði verið íslenzkt og gert út héðan til fiski-

veiða hér við land, af íslenzkum borgara hér bú-

aettum. 
Fyrir undirrétti \ ar það talið viðurkent að stefndi 

hefði verið búsettur hér á landi er skipið fórst, en 

hér fyrir réttinum heflr því verið haldið fram af 
afrýjanda, að stefndi hafl komið hingað frá Dan-
mörku um mánaðamótin marz—apríl 1910 og fjöl-
skylda hans 2. maí s. á., og þar sem þessari skýralu 
hefir eigi verið sérstaklega mótmælt, verður að leggja 
hana til grundvallar í málinu. En þar sem skipið 
var skrásett í Danmörku og útgerðarmaður þess 
einnig búsettur þar, er umræddir sjómenn voru lög-
skráðir á það 8. febrúar 1910 og það fórst i sama 
mánuði, verður að fallast á þá skoðun áfrýjanda, að 
stefnda hafi verið skylt að vátryggja skipshöfnina 
eftir hinum dönsku slysaábyrgðarlögum 1. apríl 1905, 
og þar sem hann hefir vanrækt það, ber honum 
samkvæmt 23. gr. nefndra laga að greiða hinar &-
kveðnu tryggingarupphæðir. 

Stefndi hefir að vísu undir rekstri málsins hald-
ið því fram, að þótt skipshöfnin hefði getað haft 
einhvern rétt samkvæmt nefndum lögum 1. april 
1905, þá hafi ekkjur og aðstandendur þeirra þriggja 
manna af skipshöfninni, sem hér um ræðir, slept 
þessum rétti, með því að taka við vátryggingarfé úr 
hinum íslenzka vátryggingarsjóði, samkvæmt lögum 
30. júlí 1909, en á þetta verður eigi fallist, sbr. 40» 
gr. hinna dönsku slysaábyrgðarlaga, en þar sem 
stefndi greiddi iðgjöld fyrir skipshöfnina — þar á. 
meðal fyrir umrædda 3 sjómenn — til hins íslenzka 
vátryggingarsjóðs, og þar sem engin líkindi eru til 
þess að hann hefði trygt sjómennina á þennan hátt, 
ef honum hefði verið það ljóst, að honum bæri að 
tryggja þá samkvæmt nefndum dönskum lögum, 
virðist rótt að þær upphæðir, sem greiddar hafa 

verið eftirlifendum umræddra sjómanna úr vátrygg-
ingarsjóðnum, komi til frádráttar hinni umstefndu 
krófu, enda hefir áfrýjandi að nokkru leyti viður-
kent þetta, þar sem hann hefir fallist á, að frá hinni 
upphaflegu kröfuverðidreginn1/^ hluti af þeim upphæð-
um, er eftirlifendum umræddra sjómanna hafa verið 
greiddar úr hinum íslenzka vátryggingarsjóði. Fær-
ist því krafa áfrýjanda niður í 7200 kr., en þá upp-
hæð ber stefnda að greiða með 5% ársvóxtum frá 
sáttakærudegi til borgunardags. 

Eftir málavöxtum virðist rétt að málskostnaður 
'fyrir báðum réttum falli niður. 

Þ v í d æ m i s t r é t t v e r a : 

Stefndi, Pétur J. Thorsteinsson, greiði áfrýj-
•anda, yfirréttarmálaflutningsmanni Oddi Gísla-
syni, fyrir hönd Arbejderforsikringsraadet í 
Kaupmannahöfn 7200 kr. með 5% ársvöxtum frá 
sáttakærudegi til borgunardags. 

Málskostnaður fyrir undirrétti og yfirdómi fellur 
niður. 

Dóminum að fullnægja innan 8 vikna frá lög-
legri birtingu hans að viðlagðri laga-aðför. 


